
доктор юридических наук

М. Рахимов – доцент кафедры трудового права Ташкентского 
государственного юридического университета, доктор философии по 
юридическим наукам

JINOYAT SUBYEKTINING JINS BILAN BOGʻLIQ 
FAKULTATIV BELGILARI

Karaketova Dilnoza Yuldashevna, 
Toshkent davlat yuridik universiteti

Jinoyat huquqi, kriminologiya
va korrupsiyaga qarshi kurashish

kafedrasi dotsenti, 
yuridik fanlar boʻyicha falsafa doktori

ORCID: 000-0001-8586-2328
e-mail: d.yu.karaketova@gmail.com

Annotatsiya. Maqolada jinoyat sodir etgan ayollar misolida jinoyat subyekti fakultativ belgisi, ya’ni
jins omili bilan bog‘liq jihatlar atro�licha tahlil qilingan. Tadqiqotda ayollar tomonidan sodir etiladigan
jinoyatlarning statistik koʻrsatkichlari, ularning oʻsish dinamikasi va hududlar kesimidagi holati
yoritilgan. Shu bilan birga, olimlarning jinoyatchi ayollarning xususiyatlari haqidagi ilmiy qarashlari
tahlil qilingan hamda ayollar sodir etgan jinoyatlarning sabablari ijtimoiy, psixologik va biologik omillar
bilan bogʻliq holda oʻrganilgan. Muallif JK va sud amaliyotida ayollarga nisbatan jazo tayinlashda
bir qator yengilliklar mavjudligini, aksincha, homilador ayolga nisbatan jinoyat sodir etilishi jazoni
ogʻirlashtiruvchi holat sifatida baholanishini taʼkidlagan. Tahlil shuni koʻrsatadiki, ayollarga nisbatan jazo
qoʻllashda jinsga oid fakultativ belgilar va ijtimoiy-huquqiy xususiyatlar inobatga olinadi, bu esa jinoyat
qonunchiligida tenglik prinsipi bilan bir vaqtning oʻzida ijtimoiy himoyani taʼminlashga xizmat qiladi. Sud
amaliyoti misollarida jinoyat sodir etgan shaxsning ayol ekanligi jazo tayinlashda yengillashtiruvchi holat
sifatida baholangan. Tadqiqot yakunida ayollarning jinoyatchiligini tahlil qilishda ularning �iziologik, 
psixologik va ijtimoiy-huquqiy xususiyatlarini hisobga olish zarurligi, shuningdek, jazo tayinlashda oila
mustahkamligi va farzandlar tarbiyasidagi rolni inobatga olish muhimligi taʼkidlangan.

Kalit soʻzlar: ayollar jinoyatchiligi, jinoyat subyekti, fakultativ belgilar, jinoyat huquqi, jazo
tayinlash, gender tenglik, homiladorlik, ijtimoiy omillar, sud amaliyoti, huquqiy tahlil

ФАКУЛЬТАТИВНЫЕ ПРИЗНАКИ СУБЪЕКТА ПРЕСТУПЛЕНИЯ,
 ОБУСЛОВЛЕННЫЕ ПОЛОМ

Каракетова Дилноза Юлдашевна,
доктор философии по юридическим наукам,

доцент кафедры «Уголовное право, криминология 
и противодействие коррупции»

Ташкентского государственного юридического университета

Аннотация. В статье всесторонне проанализирован факультативный признак 
субъекта преступления, обусловленный полом, на примере женщин, совершивших 

преступления. В исследовании освещены статистические показатели преступлений, 
совершаемых женщинами, динамика их роста и региональная структура. Наряду с этим 
проанализированы научные взгляды учёных на характеристики женщин-преступниц, 
а также причины совершения ими преступлений, рассмотренные во взаимосвязи с 
социальными, психологическими и биологическими факторами. Автор подчёркивает, что в 
Уголовном кодексе и судебной практике при назначении наказания женщинам предусмотрен 
ряд смягчающих обстоятельств, тогда как совершение преступления в отношении 
беременной женщины оценивается как отягчающее обстоятельство. Проведённый анализ 
показывает, что при применении наказания к женщинам учитываются факультативные 
признаки, связанные с полом, и социально-правовые особенности, что одновременно 
служит обеспечению принципа равенства в уголовном праве и реализации социальной 
защиты. На примерах судебной практики показано, что факт совершения преступления 
женщиной нередко признаётся смягчающим обстоятельством при назначении наказания. 
В заключение подчёркивается необходимость учёта физиологических, психологических и 
социально-правовых особенностей женщин при анализе женской преступности, а также 
важность принятия во внимание роли женщины в укреплении семьи и воспитании детей при 
назначении наказания.

Ключевые слова: женская преступность, субъект преступления, факультативные 
признаки, уголовное право, назначение наказания, гендерное равенство, беременность, 
социальные факторы, судебная практика, правовой анализ

GENDER-RELATED FACULTATIVE CHARACTERISTICS 
OF THE CRIME SUBJECT

Karaketova Dilnoza Yuldashevna,
Associate Professor of the Department of Criminal Law, 

Criminology, and Anti-Corruption, 
Tashkent State University of Law,

Doctor of Philosophy (PhD) in Law

Abstract. The article thoroughly analyzes aspects related to the facultative characteristic 
of the subject of the crime, that is, the gender factor, using the example of women who have 
committed crimes. The study highlights statistical indicators of crimes committed by women, 
the dynamics of their growth, and their state by region. At the same time, the scientific views 
of scientists on the characteristics of female criminals were analyzed, and the causes of crimes 
committed by women were studied in connection with social, psychological, and biological 
factors. The author notes that in the Criminal Code and judicial practice there are a number 
of mitigations in sentencing women; on the contrary, the commission of a crime against a 
pregnant woman is assessed as an aggravating circumstance. Analysis shows that when applying 
punishment to women, optional gender characteristics and socio-legal features are taken into 
account, which serves to ensure social protection simultaneously with the principle of equality 
in criminal legislation. In examples of judicial practice, the fact that the person who committed 
the crime is a woman was assessed as a mitigating circumstance in sentencing. At the end 
of the study, it was emphasized that when analyzing female criminality, it is necessary to take 
into account their physiological, psychological, and socio-legal characteristics, as well as the 
importance of taking into account the role of family stability and the upbringing of children in 
sentencing.

Keywords: female criminality, subject of crime, optional characteristics, criminal law, sentencing, 
gender equality, pregnancy, social factors, judicial practice, legal analysis

Kirish
Odatda jinoyatlar sodir etilishining aksari-

yati erkaklar hissasiga toʻgʻri keladi. Shu bilan 
birga, soʻnggi yillarda ayollarning ham jino-
yatchiligi oshib borayotgani kuzatilmoqda. 
Umumiy holatga koʻra, mamlakatimizda sodir 
etilayotgan jinoyatlarning 85–88 %i erkaklar 
ulushiga toʻgʻri keladi. Ayollar tomonidan 
jinoyat sodir etilishi koʻpincha favqulodda 
holat sifatida koʻriladi hamda jazo tayinlash-
da qonunda va sud amaliyotida ayollarga 
nisbatan bir qancha yengilliklar mavjud. Shu 
sababli biz jinoyat subyektining jinsiy belgisi 
sifatida aynan ayollar jinoyatlariga alohida 
toʻxtalib oʻtmoqchimiz.

Jamiyatda ayollarning rolini oshirish, ular 
faoliyat olib borayotgan sohalarni kengay-
tirish, mamlakatimizda ayollarning huquq 
va manfaatlarini himoya qilish borasida 
islohotlar izchillik bilan amalga oshirilmoqda. 
Oʻzbekiston milliy siyosatining markazida 
oilalar mustahkamligini taʼminlash, ayollar 
huquqiy himoyasi va osoyishta hayotini 
kafolatlash kabi eng ezgu maqsadlar turadi. 
Mamlakatimizda gender tenglikka erishish 
borasida ham tizimli ishlar olib borilmoqda. 
Jumladan, oʻtgan yili oliygohlarga qabul qi-
lingan talabalarning 49 foizini qizlar tashkil 
etdi. Xotin-qizlarning davlat boshqaruvidagi 
ulushi esa birinchi marta 35 foizga yetdi.

Oʻz navbatida, ayollarning jamiyat hayoti-
dagi oʻrni yuksalishi bilan bir vaqtda, ayollar 
tomonidan sodir etiladigan jinoyatlar soni 
ham oshib borishi ham kuzatilmoqda.

Oʻzbekiston Respublikasi Oliy Sudi statis-
tik maʼlumotlariga koʻra, sudlar tomonidan 
koʻrib chiqilib, jazo tayinlangan shaxslar 
orasida ayollarning ulushi ortib bormoqda. 
Jumladan, 2020-yilda 3027 nafar (12,1 %), 
2021-yilda 5040 nafar (12,6 %), 2022-yilda 
6497 nafar (13 %), 2023-yilda 6466 nafar 
(15,2 %), 2024-yilda 7132 (13 %) nafar ayol-
larga nisbatan sud hukmi bilan jinoiy jazo 
tayinlangan (Abdurasulova, 2005).

Statistika agentligi maʼlumotlariga koʻra, 
2024-yil yanvar–sentyabr oylarida sodir etil-

gan jami jinoyatlarda ayollar ulushi 12,2 %ni 
tashkil qilgan. Bunda viloyatlar kesimida 
eng koʻp ayollar jinoyatchiligi koʻp sodir 
etilgan hududlar sifatida Fargʻona viloya-
tida (653 ta), Toshkent viloyatida (456 ta), 
Toshkent shahrida (771 ta) sodir etilgan. 
Eng kam ayollar jinoyatchiligi Sirdaryo (100 
ta), Xorazm (104 ta) viloyatlarida hamda 
Qoraqalpogʻiston Respublikasida (144 ta) so-
dir etilgan (Kuznetsova & Tyazhkovа, 2002).

Metodlar
Ushbu tadqiqotda ilmiy tahlilning zamo-

naviy usullari, huquqiy nazariya va amali-
yotda qoʻllanadigan umumiy va xos ilmiy 
usullardan kompleks tarzda foydalanildi. 
Tadqiqot metodologiyasi dissertatsiyaning 
maqsadi va vazifalaridan kelib chiqib tanlan-
gan boʻlib, mantiqiy tahlil va umumlashma 
usuli, tarixiy-qiyosiy tahlil usuli, qiyosiy-
huquqiy usul, normativ-huquqiy tahlil usuli, 
ilmiy tahlil va doktrinal yondashuv hamda 
tavsiyaviy modellashtirish usuli qoʻllandi.

Natijalar
Oʻzbekiston Respublikasi Jinoyat kodek-

sida ayollar tomonidan sodir etiladigan jino-
yatlarga nisbatan javobgarlikni qoʻllashda bir 
qancha oʻziga xosliklar mavjud.

A. Toshpulatovning taʼkidlashicha, 
Oʻzbekiston Respublikasi Jinoyat kodeksining 
bir qancha moddalarida ayollarning jinoiy 
javobgarligi masalasida erkaklarga nisbatan 
bir qancha yengilroq yondashuv mavjudligini 
kuzatish mumkin. Jumladan, Jinoyat kodeksi 
50-moddasining toʻrtinchi qismida uzoq 
muddatga ozodlikdan mahrum qilish jazosi 
ayolga nisbatan qoʻllanmasligi, oltinchi qis-
mida esa ozodlikdan mahrum qilishga hukm 
etilayotgan ayollarga tayinlanadigan jazo 
muddati ushbu kodeks Maxsus qismining te-
gishli moddasida nazarda tutilgan ozodlikdan 
mahrum etish eng koʻp muddatining uchdan 
ikki qismidan ortiq boʻlmasligi belgilangan. 
Jinoyat kodeksining 51-moddasida umrbod 
ozodlikdan mahrum qilish jazosi ayolga 
nisbatan tayinlanmasligi nazarda tutilgan. 
Shuningdek, Jinoyat kodeksining 72-modda-

sining yettinchi qismiga muvo�iq, oʻta ogʻir 
jinoyati uchun hukm qilingan, shuningdek, 
ilgari qasddan sodir etgan jinoyati uchun 
ozodlikdan mahrum qilish jazosiga hukm 
qilingan erkaklarga nisbatan shartli hukm 
qoʻllanmasligi belgilangan boʻlsa, bunday 
taqiq ayollarga nisbatan qoʻllanmaydi.

Bundan tashqari, Jinoyat kodeksida ho-
milador ayolning jinoyat sodir qilishi jazoni 
yengillashtiruvchi holat sifatida baholanishi, 
aksincha, homilador ayolga nisbatan jinoyat 
sodir etilishi jazoni ogʻirlashtiruvchi holat 
hisoblanishi ham belgilangan. Xoʻsh, bu 
normalar gender tenglik masalalari boʻyicha 
qanday tahlil qilinishi kerak? Tenglik ikkala 
jins vakillari uchun ham teng javobgarlikni 
nazarda tutmaydimi, degan savollar kelib 
chiqadi (Galakhova, 2008).

Ushbu savollarga javob berish uchun jino-
iy javobgarlikda ayollarning oʻrni masalasiga 
eʼtibor qaratish lozim. Jinoyat huquqida ayol 
uchta jihatdan koʻrib chiqiladi. Birinchidan, 
ayol jinoyat subyekti sifatida, ikkinchidan, 
ayol jinoyat obyekti sifatida, uchinchidan, 
ayol jazo obyekti sifatida koʻrib chiqiladi.

Mamlakatimiz jinoyat qonunchiligi jinoyat 
subyektlarini aniqlashda jinsga eʼtibor qarat-
maydi. Jinoyat kodeksining 17-moddasida 
jinoyat subyekti sifatida belgilangan yoshga 
yetganlik, jismoniy shaxs ekanlik va aqli raso-
lik nazarda tutilgan. Ushbu mezonlarga javob 
bergan shaxs, jinsidan qatʼiy nazar, jinoyat 
subyekti boʻlishi mumkin. Mamlakatimiz 
jinoyat qonunchiligida faqat 99-modda, yaʼni 
onaning oʻz chaqalogʻini oʻldirishida faqat 
ayol kishi subyekt boʻlishi mumkinligi belgi-
langan.

Xorijiy mamlakatlar jinoyat qonunlarida 
ham faqat ayol kishi jinoyat subyekti hi-
soblanadigan normalar mavjud. Jumladan, 
Rossiya jinoyat kodeksining 106-moddasida 
(Karavaeva, 2017), Ukraina jinoyat kodeksi-
ning 117-moddasida (Abdurasulova, 2005), 
Qozogʻiston jinoyat kodeksining 100-mod-
dasida, Qirgʻiziston jinoyat kodeksining 
125-moddasida (Abdurasulova, 2005), Mol-

dova jinoyat kodeksi 147-moddasida (Lyu-
bavina, 2014) onaning oʻz chaqalogʻini qasd-
dan oʻldirganligi uchun jinoiy javobgarlik 
belgilangan. Koʻrsatib oʻtilgan davlatlar va 
mamlakatimiz jinoyat qonunchiligida ayol-
ning oʻz chaqalogʻini qasddan oʻldirganligi 
uchun yengillashtiruvchi javobgarlik belgi-
langan. V.A. Kazakova va S.M. Inshakovlar 
�ikricha, bu jinoyatga yengillashtiruvchi 
javobgarlik oʻrnatilishini sababi, onaning 
�iziologik holati va tugʻruq vaqtidagi ruhiy 
holati hisoblanadi (Komissarov et al., 2012).

V.B. Xatuyev esa aksincha, tugʻruq 
vaqtidagi �iziologik va emotsional holatlar 
barcha ayollar uchun xos boʻlib, onaning 
oʻz chaqalogʻini oʻldirganligi uchun yengil-
lashtirilgan javobgarlik belgilanishi jinoyat 
kodeksidagi tenglik prinsipi buzilishiga olib 
kelishini, aksincha, ojiz ahvoldagi shaxsning 
(chaqaloq) oʻldirilishi ogʻirlashtiruvchi 
holat hisoblanishi kerakligini taʼkidlaydi. 
Shu sababdan ham u Jinoyat kodeksidagi 
onaning oʻz chaqalogʻini oʻldirganligi uchun 
alohida normani chiqarib tashlash va bunday 
qilmishlarni odam oʻldirish jinoyati sifatida 
kvali�ikatsiya qilishni taklif qilgan (Sundurov 
& Tarkhanov, 2009).

Biz V.B. Xatuyevning �ikrlariga qoʻshil-
 maymiz, chunki tugʻruq vaqtida ayolning 
kuchli emotsional holatini shakllantiruvchi 
sabablarda subyektiv va obyektiv omillarni 
ajratib koʻrsatish zarur. Subyektiv omillar 
sifatida shaxsiy xususiyatlar, masalan, uyat-
chanlik, atrofdagilarning �ikriga bogʻliqlik, ja-
miyatdagi salbiy munosabatdan qoʻrqish kabi 
holatlarni keltirish mumkin. Nikohdan oldin 
jinsiy aloqalarga yoʻl qoʻyilmasligi, ayollik 
nomusi toʻgʻrisidagi ijtimoiy normalar shaxs-
ning ichki manfaatlari, yaʼni bolani dunyoga 
keltirish istagi va uni hammaning qoralashiga 
sababchi boʻlmaslik xohishi oʻrtasida ziddiyat 
yuzaga kelishiga olib keladi.

Boshqa tomondan, obyektiv omillar ham 
taʼsirga ega. Masalan, yaqin qarindoshlar 
tomonidan boladan qutulishni talab qilish, 
homiladorlik muddati oʻtib ketgani sababli 

shifokorlarning abort qilishdan bosh tortgan 
holatlari shular jumlasidandir. Shu sababdan 
bunday qilmishlar uchun yengillashtiruvchi 
javobgarlik oʻrnatilishi muhimdir.

Muhokama
Ayol jinoyat obyekti sifatida alohida 

tadqiq qilinishi lozim boʻlgan masala hisob-
lanadi. Toʻgʻri, inson jinoyat obyekti boʻlishi 
mumkin emas, degan qarashlar ham mavjud. 
Ammo bir qator jinoyatlar borki, aynan ayol 
kishi ekanligi uning jinoiy tajovuzi obyekti 
boʻlishiga sabab boʻladi. Jumladan, Jinoyat 
kodeksining 56-moddasida homiladorligi 
aybdorga ayon boʻlgan ayolga nisbatan 
jinoyat sodir etilishi jazoni ogʻirlashtiruvchi 
holat hisoblanadi. Bundan tashqari, Jinoyat 
kodeksining 97-moddasi ikkinchi qismi “b” 
bandi, 103-modda ikkinchi qismining “b” 
bandi, 1031-moddaning ikkinchi qismi “a” 
bandi, 104-moddaning ikkinchi qismi “a” 
bandi, 105-moddaning ikkinchi qismi “b” 
bandi, 110-moddaning ikkinchi qismi “b” 
bandi, 114-modda, 115-modda, 1261-mod-
daning beshinchi qismi “b” bandi, oltinchi 
qismi “a” bandi, 136-modda, 148-modda 
ikkinchi qismi, 235-modda ikkinchi qismining 
“d” bandida nazarda tutilgan jinoyatlarda 
tajovuz obyekti faqat ayol boʻladi. Nima 
uchun qonun yuqorida koʻrsatib oʻtilgan 
aksariyat qilmishlarda aynan homilador 
ayolga nisbatan jinoyat sodir etilishini 
jazoni ogʻirlashtiruvchi holat sifatida yoki 
maxsus qismi normasining ogʻirlashtiruvchi 
kvali�ikatsiya qiluvchi belgisi sifatida belgi-
lagan? Fikrimizcha, bu avvalo Konstitutsiya 
mazmunidan kelib chiqadi. Oʻzbekiston 
Respublikasi Konstitutsiyasining 76-mod-
dasida onalik, otalik va bolalik davlat 
tomonidan muhofaza qilinishi belgilangan. 
Homiladorligi ayon boʻlgan ayolga nisbatan 
jinoyat sodir etilishi nafaqat bitta shaxsga, 
balki tugʻiladigan bolaga ham zarar yetka-
zishi mumkinligi sababli bunday jinoyatlar 
ogʻirlashtiruvchi holatlar hisoblanadi.

Tadqiqotimiz jinoyat subyekti fakultativ 
belgilariga oid boʻlganligi sababli aynan ayol-

ning jazo obyekti boʻlish masalasiga chuqur-
roq yondashamiz.

Jinoyat kodeksi Umumiy qismida ayollar-
ga nisbatan jazo tayinlashda bir qancha oʻziga 
xos xususiyatlar aks ettirilgan. Jumladan:

− 451-moddada majburiy jamoat ish-
lari jazosi homilador ayollarga va uch 
yoshga toʻlmagan bolalari bor ayollarga 
qoʻllanmasligi belgilangan;

− 46-moddada axloq tuzatish ishlari ho-
milador ayollarga va uch yoshga toʻlmagan 
bolalari bor ayollarga qoʻllanmasligi belgilan-
gan;

− 50-modda toʻrtinchi qismida ayollarga 
uzoq muddatga ozodlikdan mahrum qilish ja-
zosi qoʻllanmasligi, oltinchi qismida esa ozod-
likdan mahrum etishga hukm qilinayotgan 
ayollarga ushbu kodeks Maxsus qismining te-
gishli moddasida nazarda tutilgan ozodlikdan 
mahrum etish eng koʻp muddatining uchdan 
ikki qismidan ortiq boʻlishi mumkin emasligi 
belgilangan; sakkizinchi qismida ayollarga 
nisbatan jazoni oʻtash koloniyalarning oʻziga 
xos xususiyatlari; oʻninchi qismida esa ij-
timoiy xav�i katta boʻlmagan jinoyat sodir 
etganlik, ehtiyotsizlik oqibatida jinoyat sodir 
etganlik va qasddan uncha ogʻir boʻlmagan 
jinoyat sodir etganlik uchun ozodlikdan 
mahrum etish tariqasidagi jazo homilador 
ayollarga va uch yoshga toʻlmagan bolalari 
bor ayollarga nisbatan tayinlanmasligi belgi-
langan;

− 51-moddada umrbod ozodlikdan mah-
rum qilish jazosi ayollarga nisbatan tayinlani-
shi mumkin emasligi mustahkamlangan;

− 55-moddada homilador ayolning ji-
noyat sodir etishi jazoni yengillashtiruvchi 
holat sifatida, 56-moddada esa homiladorligi 
aybdorga ayon boʻlgan ayolga nisbatan jino-
yat sodir etish jazoni ogʻirlashtiruvchi holat 
sifatida nazarda tutilgan;

− 72-moddada shartli hukmni qoʻl-
 lashdagi cheklovlar ayollarga nisbatan tatbiq 
etilmasligi belgilangan;

− 75-moddada homiladorlik va tugʻish 
taʼtili berilishi munosabati bilan ayollar in-

tizomiy qismga joʻnatish va majburiy jamoat 
ishlari hamda axloq tuzatish ishlari jazosini 
oʻtashdan ozod qilinishi nazarda tutilgan. 

Nima uchun qonun ayollarga nisbatan 
bunday normalarni belgilagan? K. Mirsha-
yeva taʼkidlashicha, “Erkaklar bilan ayollar 
oʻrtasidagi jinoyatchilikdagi muhim farq 
koʻproq zoʻrlik ishlatib sodir qilinadigan 
jinoyatlarda (odam oʻldirish, talonchilik, 
bosqinchilik qilish, qurol ishlatib ashaddiy 
bezorilik qilish) yaqqol koʻrinadi. Bunday 
holatda ham ayollar tomonidan sodir qili-
nadigan jinoyatlarni biologiyalashtirishga, 
yaʼni ayollar jismonan erkaklarga nisbatan 
zaif boʻlganligi uchun kam jinoyat sodir 
etadilar, – deb asoslashga urinadilar. Ammo 
bunday yondashuv bir tomonlamadir. 
Ayollar erkaklarga nisbatan jismoniy kuch 
jihatdan orqada boʻlsa-da, ularning zoʻrlik 
ishlatib sodir qilinadigan jinoyatlardagi 
uncha koʻp boʻlmagan hissasini anʼanaviy 
urf-odatlar asosidagi tarbiya bilan bogʻlab 
tushuntirish kerak. Bundan tashqari, ayol-
larda hissiy holat, taʼsirchanlik maʼlum bir 
�iziologik holatda kuchli boʻladi. Bunday 
holat qonunchilikda ham eʼtiborga olinadi. 
Bundan tashqari, ayollar tomonidan sodir 
qilinadigan jinoyatlar jinoyat motivi bilan 
ham farqlanadi. Ular, birinchi navbatda, 
rashk, oʻch olish, hasadgoʻylik, jabrlanuvchi-
dan qutulishga harakat qilishlarida namo-
yon boʻladi. Ayollar tomonidan sodir qilina-
digan koʻpgina jinoyatlar jabrlanuvchining 
gʻayriqonuniy xatti-harakati oqibatida kelib 
chiqadi” (Mirshaeva, 2022).

Ayollar jinoyatchiligini tadqiq qilgan 
olimlar, ularga nisbatan javobgarlik va jazo 
masalasidagi oʻziga xosliklar yuzasidan bir 
qancha sabablarni keltirishgan. Jumladan, 
T.P. Lugovenko ayollar jinoyatchiligi erkak-
lar jinoyatchiligidan tubdan farq qilishini, 
xususan, sodir etilgan jinoyatlar soni, jinoyat 
qilmishining xususiyati va ijtimoiy sharoit 
oʻzgarishi bilan jinoyat turi va xarakteriga 
taʼsiri borligini taʼkidlagan boʻlsa (Lugovenko, 
2001), V.V. Luneyev ayol organizmining de-

mogra�ik, psixologik va psixo�iziologik xusu-
siyatlari ularning jinoyat sodir etishiga sabab 
boʻladi va, oʻz navbatida, jazo tayinlashda 
ham bu xususiyatlar inobatga olishini kerak-
ligini taʼkidlagan (Luneev, 2009), A.M. Pastuxova 
va Y.A. Tronina esa ayollarning ijtimoiy ha-
yotda tutgan oʻrni haqida tarixan shakllangan 
qarashlar, ularning ijtimoiy funksiyasi va 
rolidan kelib chiqib jazo tayinlashda oʻziga 
xosliklar mavjudligini (Pastukhova & Troni-
na, 2007), M.L. Podolyuk ayollarning jamiyat-
dagi oʻrnini hisobga olgan holda yondoshish 
zarurligini (Podolyuk, 2010), Y.G. Telegina  
maʼnaviy va psixologik omillarning ayollar ji-
noyatchiligini kelib chiqish sabablari sifatida 
koʻrsatib, jazo tayinlashda ham ushbu omil-
larga tayanish zarurligini (Telegina, 2007),  
G.A. Varapayeva ayollar jinoyatchiligi oilalar 
mustahkamligiga jiddiy taʼsir qilishi, ayol-
larga nisbatan jazo tayinlashda uning oilani 
saqlab qolish imkoniyatlaridan kelib chiqish 
zarurligini taʼkidlagan (Varapayeva & Vitko, 
2008).

Yuqorida koʻrsatib oʻtilgan barcha mual-
li�larning �ikriga qoʻshilamiz, chunki jinoyat-
larning sabablari turlicha boʻlganligi bilan, 
umumiy jihatdan olganda ayollarning jinoyat 
sodir etishi sabablarini tahlil qilish va ularga 
nisbatan jazo tayinlashda ularning avvalo oila 
mustahkamligi, farzandlar tarbiyasidagi oʻrni 
hisobga olinishi zarur.

Tadqiqot davomida oʻrganilgan 500 ta sud 
hukmlarida yosh, jins va sogʻliq bilan bogʻliq 
fakultativ belgilar 39 %ni tashkil qilgan. Ush-
bu 39 % fakultativ belgilarni oʻzini alohida 
tadqiq qilamiz. Bunda ushbu turdagi barcha 
hukmlarning 40,6 %ida jinoyatning ayollar 
tomonidan sodir etilganligi jazo tayinlashda 
hisobga olingan, yaʼni barcha hollarda jino-
yatni sodir etgan subyekt ayol ekanligi jazoni 
yengillashtiruvchi holat sifatida baholangan. 
Sud amaliyotidan bunga koʻplab misollar kel-
tirish mumkin.

Sudda aniqlanishicha, M.T. 2024-yil mart 
oyining boshlarida “Redmi 9A” rusumli uyali 
telefon apparatini sotib olib, ushbu uyali tele-

fon orqali “Telegram” ijtimoiy tarmogʻiga ula-
nib, +XXX XX XXX-XX-XX abonent raqamiga 
bir nechta pro�il yaratgan. Mazkur pro�illari 
orqali “M”, “X.n”, “T.u” nomli kanallar tashkil 
qilgan va ularga doimiy ravishda turli xil di-
niy mazmundagi kitoblarning “pdf” shaklida-
gi nusxalari, notanish shaxslarning turli mav-
zulardagi maʼruzalari, oʻzbek tilida kuylangan 
nashida-qoʻshiqlar, shuningdek, “Oʻzbekiston 
islom harakati – OʻIH” (“Turkiston islom 
harakati – TIH”) terroristik tashkiloti yetak-
chisi Tohir Yoʻldoshning “Oʻzbekiston islomiy 
harakatining tarixi, aqidasi va kelajakdagi 
rejalari” haqidagi “Jundulloh” jihodiy studi-
yasiga bergan intervyulari va boshqa diniy 
materiallarni joylashtirib, ularni tarmoq foy-
dalanuvchilariga tarqatgan.

Dastlabki tergov organi tomonidan 
M.T.ning harakatlari Oʻzbekiston Respubli-
kasi Jinoyat kodeksi 159-moddasi 1-qismi 
va 2441-moddasi uchinchi qismining “g” bandi 
bilan kvali�ikatsiya qilingan. Sud M.T.ning 
harakatlari dastlabki tergov organi tomo-
nidan toʻgʻri kvali�ikatsiya qilingan deb 
hisoblagan boʻlsa-da, sudlanuvchi M.T.ning 
ayolligi jazoni yengillashtiruvchi holat deb 
topilgan holda, uni jamiyatdan ajratgan holda 
ham axloqan tuzatish imkoni mavjud degan 
xulosaga kelgan. Sud M.T.ni hozirgi kunda 
qilgan ishidan chin koʻngildan pushaymon 
ekanligini, ayolligini hisobga olib, Jinoyat 
kodeksining 57-moddasini qoʻllab, unga 
ayblanayotgan modda sanksiyasida nazarda 
tutilgan ozodlikdan mahrum qilish jazosi eng 
kam miqdoridan ham kamroq tayinlanishini 
qaror qilgan.

Garchi Jinoyat kodeksi 159-moddasi 
1-qismi sanksiyasida bazaviy hisoblash miq-
dorining olti yuz baravarigacha jarima yoki 
ikki yildan besh yilgacha ozodlikni cheklash, 
yoxud besh yilgacha ozodlikdan mahrum 
qilish, 2441-moddasi uchinchi qismida esa 
besh yildan sakkiz yilgacha ozodlikdan mah-
rum qilish jazosi nazarda tutilgan boʻlsa-da, 
sud M.T.ga Jinoyat kodeksi 159-moddasi 
1-qismi bilan 3 yil ozodlikdan mahrum qilish, 

2441-moddasi uchinchi qismining “g” bandi 
bilan JK 57-moddasini qoʻllab, 3 yil 3 oy ozod-
likdan mahrum qilish jazosi tayinlagan. Jino-
yat kodeksi 59-moddasi uchinchi qismi tar-
tibida tayinlangan jazolarni qisman qoʻshish 
yoʻli bilan uzil-kesil 3 yil 6 oy ozodlikdan 
mahrum qilish jazosi belgilangan (Kokand 
City Court, n.d.).

Xulosa
Ayollarga nisbatan jazo tayinlashdagi 

oʻziga xos xususiyatlar tenglik prinsipiga zid 
kelmaydimi, degan savollar olimlar oʻrtasida 
bahslarga sabab boʻlgan mavzulardan hisob-
lanadi. Masalan, D.T. Karamanukyan �ikricha, 
umrbod ozodlikdan mahrum qilish jazosi-
ning ayollarga nisbatan qoʻllanishi mumkin 
emasligi, erkaklarga nisbatan diskriminatsiya 
hisoblanadi (Karamanyukyan, 2019). Ushbu 
olim shuningdek, jinoyat-ijroiya qonunchili-
gida ayollarning ozodlikdan mahrum qilish 
jazosini oʻtash rejimidagi erkaklarga nisbatan 
yengilliklarni ham diskriminatsiya deb hisob-
laydi.

K.V. Dyadyun ayollarga nisbatan jinoiy 
javobgarlikning oʻziga xosligi har doim ham 
tenglik prinsipi mazmuniga mos kelmasligini 
taʼkidlasa-da, umuman olganda, ayollarga 
nisbatan yengillashtiruvchi javobgarlik 
boʻlishini maʼqullagan (Dyadyn, 2017).

Biz D.T. Karamanukyan �ikrlariga 
qoʻshilmaymiz, chunki erkak va ayol oʻrtasida 
jismoniy va emotsional farqlar mavjudligi 
sababli ikkala jins vakillariga nisbatan jazo 
tayinlashda ham oʻziga xos yondashuvlar 
boʻlishi kerak. Bundan tashqari, ayolning 
farzand tarbiyasidagi oʻrni, jamiyatdagi 
ayollarning tutgan oʻrniga nisbatan mavjud 
boʻlgan oʻziga xos cheklovchi qarashlar ham, 
ayollarni qoʻshimcha himoya qilish zaruratini 
keltirib chiqaradi.

Tadqiqotchi I. Muslimov JK 55-moddasi bi-
rinchi qismining “z” bandida nazarda tutilgan 
“homilador ayolning jinoyat sodir etishi” deb 
nomlangan yengillashtiruvchi holatni “homi-
ladorlik holati” deb nomlashni taklif qilgan 
(Muslimov, 2025).

Homiladorlik oʻz-oʻzidan ayollarda mavjud-
ligi sababli mazkur taklif sud amaliyoti uchun 
jiddiy ahamiyat kasb etmaydi, deb hisoblaymiz. 
Umuman olganda, sud hukmlari tahlili shuni 
koʻrsatdiki, ayollarga nisbatan jazo tayinlashda 
barcha holatlarda jinoyat subyektining ayol 
ekanligi maxsus qism sanksiyasida nazarda tu-

tilgan muqobil jazolardan yengilrogʻini qoʻllash 
yoki JK 57-moddasini qoʻllab, maxsus qism 
moddasida nazarda tutilgan mazkur jinoyat 
uchun belgilangan jazoning eng kam qismidan 
ham kamroq yoki shu moddada nazarda tutil-
magan boshqa yengilroq turdagi jazoni tayin-
lashga sabab boʻlgan.

